
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2018 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 28-Ի N 1717-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ   ԵՎ  ԼՐԱՑՈՒՄՆԵՐ  ԿԱՏԱՐԵԼՈՒ  ՈՒ ՀՀ ԼՈՌՈՒ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.	Իրավական ակտի անհրաժեշտությունը
ՀՀ կառավարության որոշման նախագծի ընդունման կարևորությունը պայմանավորված է  2018 թվականի մարտի 24-25-ի  ուժգին քամու հետևանքով ՀՀ Լոռու մարզի Օձունի N 2 միջնակարգ դպրոցի մարզադահլիճի մասնաշենքի տանիքին պատճառված վնասների վերականգնման անհրաժեշտությամբ:  

1. Ընթացի կիրավիճակը և խնդիրները
[bookmark: _GoBack]   ՀՀ Լոռու  մարզի Օձունի N 2 միջնակարգ դպրոցի մարզադահլիճի մասնաշենքի տանիքի հիմնանորոգման շինարարական աշխատանքների ֆինանսավորման համար անհրաժեշտ է Հայաստանի Հանրապետության Լոռու մարզպետարանին 2018 թվականի ինն ամսում հատկացնել  3499.7 հազար դրամ:  Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին: Դպրոցը չունի նշված գումարի չափով լրացուցիչ ֆինանսական միջոցներ, ուստի առաջարկվում է 3499.7 հազար դրամ գումարը տրամադրել ՀՀ 2018 թվականի պետական բյուջեի 09.02.01.01. Հանրակրթական ուսուցում» ծրագրով ՀՀ Լոռու մարզպետարանին հատկացված  միջոցների խնայողություններից: Հանրակրթության ծրագրերի գծով այս տարվա հատկացվող գումարներից խնայողությունը այս պահի դրությամբ հնարավոր չէ կոնկրետ թվերով հիմնավորել, քանի որ փաստացի ճշտված աշակերտների միջին թիվ կարող ենք ունենալ սեպտեմբերին՝ նոր ուսումնական տարին սկսելուց հետո: Սակայն վերը նշված գումարի հատկացումը հրատապ է, քանի որ տանիքի բացակայության պայմաններում արձրևներից վնասվում է նաև մասնաշենքի պատերը և հատակը, որը հետագայում վերանորոգելու համար կպահանջվի մի քանի անգամ ավել գումար: Նշված չափով 09.02.01.01 Հանրակրթական ուսուցում» ծրագրով գումարի նվազեցումը չի կարող առաջացնել հանրակրթական ուսումնական հաստատություններում ֆինանսական լարվածություն, քանի որ դպրոցների բյուջեների վերլուծությունը ցույց է տալիս, որ վերջին տարիներին բացառվում է ժամկետանց կրեդիտորական պարտքերի առկայութունը: Ըստ ֆինանսական վերլուծության դպրոցները ոչ թե չունեն կրեդիտորական պարտքեր, այլ տարիների արդյունքում խնայողության հաշվին կուտակվել են նաև որոշ դրամական ազատ մնացորդներ: Մարզի հանրակրթական դպրոցների տարեվերջի ազատ միջոցները կազմել են 2015 թվականի տարեվերջին՝ 459.4 մլն դրամ, 2017թ. տարեվերջին՝ 571.1 մլն դրամ: Վերը նշված ազատ միջոցները կուտակվել են տարիների ընթացքում և ունեն աճման միտում: Ազատ միջոցների առկայությամբ պայմանավորված դպրոցները չեն հայտնվում ֆինանսական ծանր վիճակում, առանձին դպրոցներում խնդիրներ առաջանալու դեպքում համաձայն ՀՀ կառավարության 2006 թվականի օգոստոսի 24-ի թիվ 1262 որոշման  4-րդ կետի մարզպետի կողմից կատարվում է հատակացված ֆինանսական միջոցների վերաբաշխում: Նախատեսվում է նշված վերաբաշխումը իրականացնել Վանաձորի թիվ 4 հիմնական դպրոցի միջոցների հաշվին, որի 2018 թվականի տարեսկզբի ազատ մնացորդը  կազմում է 30.8 մլն դրամ:
3. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և զարգացման նախարարությունը։
4.	Ակնկալվող արդյունքը
Նախագծի ընդունմամբ կվերանորոգվի ՀՀ Լոռու մարզի Օձունի N 2 միջնակարգ դպրոցի  մարզադահլիճի մասնաշենքի  տանիքը:

